
Lasarte-Oriako Inauterien egitaraua

'Scape room' jokoa: non dago
Oscar saria?

Familiek nahiz kuadrillek parte
hartu ahalko dute Quantum Scape
Room-ek antolatutako jokoan,
17:30etik 19:30era, doan. Juan
XXl plazatik hasiko da, eta. 600
euro banatuko dituzte saritan.

Mozorro festa, DJ batekin eta
askariarekin

12 eta 16 urte arteko gazteei
zuzendutako ekimena da. Karpa
bat jarriko dute Antonio Mercero
gune alboko arkupeetan,
19:00etatik 20:00etara.

Konpartsen aurkezpena eta
hazkaria.

Konpartsak Okendo plazan
elkartuko dira 12:00etan; oholtzan
euren buruak aurkeztuko dituzte.
QOaintxe in deu! txarangak girotuko
du goiza eta 14:30ean denek
elkarrekin bazkalduko dute.

Super Bingoa.

Bazkalostea girotzeko, Super
Bingoa aurrera eramango dute
karpan bertan, 16:00etan.

Konpartsa eta kuadrillen
desfilea.

Konpartsek herrian barrena
desfilatuko dute, 17:00etatik
20:00etara. Aurten, atzealdean,
musika jarriko duen furgoneta bat
Jarriko dute. Okendo plazara
iristean sariak banatuko dituzte.

Disko jaia.

Parranda egin nahi duenak
aukera izango du, Antonio
Mercero gune alboko karpan,
23:00etatik 02:00etara.

Erraldoi eta buruhandiak.
Herrian barrena ibiliko dira,
Gautxori txarangarekin batera,
11:30etik 13:30era.

Kontzertua.

Herritarrak dantzan jarriko ditu
Ibai Berriak taldeak, 18:00etatik
aurrera, Antonio Mercero gune
alboko karpan.

Puzgarriak.

8 urte arteko haurrentzat,
Loidibarren frontoian, 11:30etik
13:30era.

Sardinaren ehorzketa.
Sardina ospetsuaren ehorzketa,
hileta eta erreketa. Amaitzean,
zezensuzkoa. 18:00etan hasiko da.
Okendo plazatik abiatuko dira.

Imanol Jimenez omendu du

Oaintxe in deu! txarangak

/abaletako bizilagunek antolatutako bazkaria girotu du

taldeak, eta eurek sortutako abesti bat ere jo dute estreinakoz

Txintxarri
Zabaleta Auzolan bizilagun
elkarteak antolatuta,
bazkaria egin zuten
Otegi sagardotegian.
Hori girotzeko
ardura Oaintxe in
deu! txarangak

Oaintxe in deu! txarangak kide izan zuen Imanol Jimenez omendu zuen. TXINTXARRI

txarangak sortutako abesti
bati hitzak jarri dizkiote eta
estreinakoz jo dute
sagardotegian zeudenei banatu,

il

eta abesteko eskatuta.
Sagardotegi menuaz giro
atseginean gozatu dute elkartu
diren 60 bat lagunek.

Tolosatik Lasartera
Lasartetik Tolosara
Inauteriak iritsi dira
etorri gurekin Kalera.

Tolosatik Lasartera

txori bat heldu da kantari
bi masailak puztuta dio:
Inauteriak dira!!!

Oraintxe in deu txarangaren atzetik
gerritik helduta dantzan

gora, behera, behera, gora
musikaren erritmora.

Oaintxe in deu txarangaren atzetik
do, re, mi, fa, sol, la, si

Tolosa, Lasarte, bi herri, Imanol
Gora Inauteriak!

Abestiaren
bideoa
ikusteko.
Gerturako
mugikorra qr
honetrara.

TXINTXARRI aldizkarian 1994. urtetik daramagu Inauterien berri ematen.
Aurreneko urteetan kamera analogikoekin ateratzen genituen argazkiak,
eta karreteak errebelatu gero. Artxibo historikoan
arakatu, eta 1994tik 2002ra arteko hainbat
irudi topatu ditugu. Eskaneatu, eta webgunean
argazki galeria bana sortu dugu urte bakoitzeko,
duela 20-30 urteko ospakizunak nolakoak ziren
gogora ekartzeko. Erreportaje honetara irudi
horietako batzuk ekarri ditugu, Inauteri berezi
horien printza batzuk.

1995eko 'sardinaren entierrua'. Beltzez jantzita atera ziren gaztetxo hauek. TXNTXARRI

Zodheto

Ttakun Kultur Elkarteko bazkide zara?

TTAKUNEKO PRODUKTUAK zozkatuko
ditugu izena ematen duten

Kultur Elkartea bazkideen artean.

harpidetza@ttakun.eus helbidean, 943-37 14 48
zenbakira deituta eta 646 82 44 66 (whatsapp)




‘' ARGAZKI GALERIA
Gaitzetatik libre

Iradizioa eta eguraldia, eskutik  FE ERGE Bs
helduta Euskal Inauterietan ) YER\Y

Dantza eta dantza egin zuten xomorroek hilaren 11n, Euskal Inauterietan. Zubietan elkartu ziren horietako batzuk
hartzarekin eta haren zaintzaileekin, eta gure herrirantz abiatu ziren. Hipodromoko zubian elkartu, eta kalejira
koloretsua egin zuten erdigunean barrena: Hipodromo etorbidea, Tajamar biribilgunea, Kale Nagusia, Largoenea
kalea eta Okendo plazan egin zituzten geldialdiak. Horietako bakoitzean Plaza Dantzako lagunek prestatutako
pausoak egin zituzten: Zazpi jauzi, lpurdi dantza, Axuri Beltza, Sanpetite, Txapelua eta beste zenbait.

Okendo plazan egin zuten senidetze ekitaldia xomorroek eta herritarrek, egun batez mesfidantzak alboratuta. 50
urrezko dukatu, 10 zato ardo, 20 kilo gari, 15 kilo arto, 30 kilo sagar, 40 odolki, 40 lukainka eta 20 botila ardo goxo
eman zizkien alkateak, eta txantxoek zin egin zuten uzta, abere eta herritarrak errespetatzea. Akordioa erdietsita,
azken hilabeteetan pairatutako kalamitate eta gaitzen erruduntzat jo zuten Kaxkamalo sugarretan erraustu zuten.
Herria babestuta, dantza apur bat gehiago egin zuten, eta amaieran, txokolate beroa eta bizkotxoa jan.

Herriko kaleei kolorea eta grazia eman zien txantxo taldeak Euskal Inauterietan. Largoenea kaleko

Kalejira ikustera atera ziren zenbait herritarrek txantxoekin batera dantzatzen bukatu zuten. mnmxarrI Euskal Inauteriek gure herria eta herritarrak ederki asko alaitu zituzten. manmarri

Xomorro guztietan gaiztoena, Kaxkamalo, iazko gaitzen erantzulea, sutan kiskali zuten. mnmxarri

Saharari elkartasuna eta
Oria-Gain eremua, ahotan

Herrian komertzioak sortzera
40.000 euro bideratuko dituzte

Tokiko merkataritza sustatzeko dirulaguntza bat dela azaldu
du Lasarte-Oriako Udalak; azken eguna urriak 31 izango da

Otsaileko ohiko udalbatzarra egin du korporazioak eta, besteak beste, Mendebaldeko
Saharari elkartasuna adierazi dio. Oria-Gain eremuan eraiki nahi dituzten alokairu
sozialeko etxebizitzez ere hitz egin dute; gai horrek sortu du eztabaida gehien

Txintxarri

Urtarrilaren 12ko batzarraren
aktaren onarpena eginez hasi
zuen otsaileko udalbatzarra
korporazioak, hilaren 9an. Gaiak
ez zuen inolako eztabaidarik
eragin, hortaz, zuzenean bozketa
egin eta aho batez onartu zuten
gaia.

Oria-Gain eremuan babes
ofizialeko etxebizitzak sustatzeko
hitzarmena lau urtez luzatu ala
ez eztabaidatu zuten gero. ELOP
Elkarrekin Lasarte-Oria
Podemos-eko alderdikide David
Aresek hartu zuen hitza, eta
gogorarazi, herriko eremu
horretan izaera horretako
etxebizitzak bultzatzeko akordioa
Eusko Jaurlaritzako Ingurumen,
Lurralde Plangintza eta
Etxebizitza Sailarekin 2019ko
otsailean sinatu zuela udalak,
eta ordutik, lau urte igarota,
proiektua exekutatu gabe dagoela
gaur-gaurkoz. Gaineratu zuen,
proiektuaren bilakaera zein
izaten ari den ikusita, lau urteko
luzapenak ez duela ziurtatuko
etxebizitza horiek eraikitzea.
Hortaz, 2019an ez bezala —orduan,
zalantzaz, baina babesa eman
zioten—, oraingoan desadostasuna
agertu zuen bere alderdiak.
"Alokairu soziala babestea eta
herriak etxebizitzen gaiarekin
duen arazoa gure lehentasuna

diren arren, uste dugu ezin dugula
hitzarmen hau babestu",
azpimarratu du.

Bozketa egin zuten jarraian,
eta horrek ahalbidetu zuen
hitzarmenaren Iuzapenak aurrera
egitea. Hau izan zen emaitza:
aldeko 11 bozka (PSE-EEren 8
eta EAJren 3), aurkako lau (EH
Bildu) eta bi abstentzio (ELOP).
Bozka azalpena egiteko tartea
zabaldu zuen Agustin Valdivia
alkateak gero, eta EAJKko Jon
Antxordokik hartu zuen hitza.
Uste du udal gobernu taldeak
akordioaren luzapena eskatzea
hauteskundeei begira egindako
eskaera bat dela. Akordioaren
funtsarekin —alokairu sozialeko
etxebizitzak herritarren eskura
jartzea— adostasuna agertu zuen,
ez, ordea, proiektua gauzatu nahi
den kokalekuarekin: "Etxebizitzak
0so0 isolatuak egongo dira eta
pentsatzen dugu, inguru horretan
auzo bat egin beharko litzatekeela,
ez ehun etxebizitza solte".

EH Bilduk ere bozka azalpena
egin zuen, eta nabarmendu, 2019an
aurka agertzearen arrazoi
berberei eutsiz berretsi dutela
oraingoan ere orduko jarrera
bera. EAJk bezala, eurek ere
aurka egiteko arrazoi nagusia
proiektuaren kokapena da:
"Eremua isolatuta dago, edozein
zerbitzutatik urrun. Horrez gain,

dagoen altueran egonda,
irisgarritasun arazoak ditu, eta
edozein garraio publikotik ere
aparte. Horregatik uste dugu
ghetto bat sortzeko arriskua
duela".

Mozio bat ere bai, urgentziaz

Gai ordenan aurreikusitako
hirugarren eta azken puntua
landu aurretik, mozio bat lantzeko
urgentzia bozkatu zuten; aho
batez onartu zuen korporazioak.
Saharar Errepublika Arabiar
Demokratikoaren 47. urteurrena
beteko da hilaren 27an, eta
herrialde horri elkartasuna
azaltzeko adierazpen instituzionala
adostea landu zuten. Alderdi
guztiak bat etorri ziren mozioan
proposatutakoarekin, eta aurrera
egin zuen gaiak. Hori hala izanik,
datorren hilaren 27an herrialde
horretako bandera eskegiko dute
udaletxeko balkoian, eta
Sahararekin Elkartasuna Lasarte-
Oria taldeak deitutako
kontzentrazioarekin ere bat egingo
du udalak; 19:30ean izango da,
udaletxe aurrean.

Galdera eta erreguen txanda
izan zen gero. ELOPek hiru
galdera egin zizkion udal gobernu
taldeari, eta EH bilduk ere luzatu
zuen beste bat. Saioa amaitu
aurretik, herritar batek ere hitz
egin zuen.

Saharara bidaltzeko janari bilketa egin

Sahararekin Elkartasuna
Lasarte-Oria taldeak janari
bilketa solidarioa aurrera
eraman zuen iragan
larunbatean, hilak 11, SuperBM
eta Eroski dendetan.
Sahararrek eta elkarteko kideek
parte hartu dute bilketan,
saltokira sartzen zirenei
ekarpena azaldu eta behar
zituzten elikagaien zerrenda
zuen papertxoa banatuz.

Irudi honetan, janari bilketan parte hartu z

dute

uten sahararrak. TxXINTXARRI

Txintxarri

Dirulaguntza lerro bat prestatu
du Lasarte-Oriako Udalak, gure
herrian enpresa txikiak eratu
nahi dituztenei laguntzeko: 40.000
euro bideratuko ditu horretara.
Negozioek merkataritza,
ostalaritza edo zerbitzu
pertsonalen alorrekoak izan
beharko dute. Eskaerak egiteko
epea urriaren 31n bukatuko da,
egun hori barne.

Agustin Valdivia alkateak eta
Sozioekonomia saileko buru Nuria
Fernandezek xehetu dituzte
laguntza horien nondik norakoak.
Gogorarazi dute zazpi urte
daramatzatela enpresa txikiak
ireki nahi dituzten herritarrak
laguntzen, tokiko merkataritza
"sustatu eta indartzeko" asmoz.
"Lehenengo deialdian 15.000 euro
bideratu genituen, eta, aurten,
40.000 euro prestatu ditugu. Urteak
joan, urteak etorri, diru kopurua
doitu dugu, eskatzaileen beharrak
zeintzuk izan diren ikusi eta
gero", azaldu du Valdiviak.

Ez dute uste gertatuko denik,
baina bideratutako kopuru hori
baino gutxiago banatuko balute
aurten, jakinarazi dute
onartutako proposamenen
eskatzaileen artean banatuko
luketela; gehien jota, jasoko
luketen diruaren %20. Kontrara,
40.000 euro horiek motz geratuko
balira ekintzaileen eskaerak
asetzeko, partida igotzeko
aukera aztertuko lukete,
alkateak zehaztu duenez:
"Aurrekontuetan dirulaguntza
lerro hori gorde genuenean,
kopurua handitu ahal izateko
klausula bat ezarri genion".

laz, hamabost onuradun

Fernandezek adierazi du iaz
38.930 euro banatu zituztela eta
hamabost komertzio izan zirela
onuradun: Elia fisioterapia;
Riccio ile apaindegia; Amira
fruta denda; E1 Punto taberna;
Ohara taberna; Txindoki taberna;
Biyak Bat egoitzako ile
apaindegia; Kemena Ogiberri
kafetegia; Herriko Etxea; Idoia
fisioterapia eta osteopatia; Suria
zentroa, Patricia; Suria zentroa,
Lara; Jade belar denda; 7 Calas
tailerra; eta Liam fruta denda.

Udalaren
dirulaguntzak,
hiru lerro

Lehen lerroa

¢ Eragin komertzial
handiko eremua:
gastuaren %60, 1.500 euro.

e Eragin komerizial
handitik kanpo: gastuaren
%80, 1.800 euro.

¢ Erretiroa hartu duenaren
negozioa hartu: gastuaren
%80, 1.800 euro.

e Jabeak aitortutako
desgaitasunen bat badu:
gastuaren %80, 2.500 euro.

¢ Titularrak 55 urte edo
gehiago baditu: gastuaren
%80, 2.500 euro.

Bigarren lerroa (osagarri)

¢ Emakume ekintzaile:
500 euro.

* 30 urte edo gutxiago:
500 euro.

¢ Langabezian urtebete
edo gehiago: 500 euro.

¢ 0 eta 12 urte bitarteko
seme-alabak, familia
harrerako erregimeneko
adingabeak (16 urtera
artekoak, %33ko
desgaitasuna edo
handiagoa badute) eta/
edo dependentzia
egoeran dauden
senitartekoak haien
kargura dituzten
pertsonek: 500 euro.

Hirugarren lerroa,

ekintzaileak laguntzeko

¢ Ekintzaileak espazio
berezi bat behar badu
enpresaren ekintza eta
bideragarritasun plana
sortzeko: 600 euro, sei
hilabetez espazio hori
(coworking) erabiltzearen
gastuak estaltzeko.

e Espazio hori erabili
bitartean irekitzen badu
komertzioa: 1.200 euro
jaso ditzake, eta bi
zereginak urtebetez uztartu.

Zerbitzu Publikoetako zinegotzi David Mateos, ezkerrean, eta Agustin Valdivia alkatea, eskuinean, kultur etxe aurrean. TXINTXARRI

Hasi da kultur etxeko
obren lehen fasea

Fase ezberdinak izango dituela jakinarazi dute udal ordezkariek, eta lehenengoari
ekin diote. Eraikinaren egungo estalkia ordezkatzeko lanak egingo dituzte, eta,
horrekin batera, auditoriotik agertokira sartzeko igogailu bat instalatuko dute

Txintxarri

Agustin Valdivia alkateak eta
Zerbitzu Publikoetako zinegotzi
David Mateosek eman dute
kultur etxea eraberritzeko lanen
hasieraren berri, prentsaurrean.
Bertan iragarri dituzte lehen
bi obrak zeintzuk izango diren:
eraikinaren estalkia ordezkatzea,
eta eszenatokira igotzeko
igogailua jartzea.

Unebide enpresari adjudikatu
zaizKio eraikinaren gaur egungo
estalkia ordezkatzeko lanak,
eta horren bitartez, filtrazioak
ekidin eta eraikinaren
isolamendua hobetuko dira.

Horrez gain, kultur etxearen
efizientzia energetikoa hobetzea
ere lortuko da, berokuntzari
eta hozkuntzari dagokienez.
Obraren kostua 311.464 eurokoa
da, eta sei hilabeteko exekuzio
epea du.

Auditoriotik eszenatokirako
irisgarritasuna bermatuko duen
igogailua, berriz, Bidea enpresari
erosi zaio, eta Goizalan
Eraikuntzak enpresak
instalatuko du, 21.789 euroko
kostuarekin eta bi hilabeteko
exekuzio epearekin. Proposamen
hau udalak landutako azken
aurrekontu parte hartzailetik

sortu dela nabarmendu dute udal
ordezkariek.

Gainerako faseak

Dagoeneko proiektatuta daude
kultur etxea eraberritzeko datozen
faseak ere. Hurrengo lanaren
helburua gaur egungo kafetegia
eraberritzea izango da; herriko
elkarte kulturalentzako areto eta
bulegoekin prestatutako gune
bat eraikiko dutela iragarri du
udalak. Horren ostean, berriz,
eraikina behar bezala
klimatizatzeko eta segurtasuneko
eta larrialdiko plana gauzatzeko
lanak egingo dituzte.

NEURE KABUZ

LIERNI REKONDO

Azpian sare bat dunak...

Maitasun hitza bolo bolo dabil azken egunotan eta kapitalismoa eta
kapitalismoaren aurkako Kkritikak lehen lerroan jarri dituztenean,
nik ere tartetxo bat eskaini diot kontzeptu honek iradokitzen didana
zer den hausnartzeari. Eta maitasunari bueltaka bertso eskolako saio
bat irudikatu dut nire buruan, ikasleak eta begirada konplizeak.

Nire irakasle funtzio horretan ikasle sentitu izan naiz askotan,
gauza asko ikasi eta desikasi ditut beraiekin, baina zerbait aipatu
beharko banu, zera da: elkar zaintzea ezinbestekoa da norbanakoaren
ahalduntzerako.

Prozesuak beti dira norberak egin beharrekoak, autozaintzak
oinarrian beharko luke beti, baina, aurrera egitea, ausartzea,
errazagoa da taldeak eusten bagaitu. Lasaitasun handiagoz agertzen
gara zaurgarri, eta ez digu hainbesteko beldurrik ematen erortzeak,
amildegira salto egiteak: Azpian sare bat dunak / jausteko beldurrik
ez du. Hala bota zuen Labakak Gipuzkoako finalean.

Erraz antzeman daiteke gazte hauek sortu duten sarea, ohartzerako
korapilatuta zaude zu ere. Plazer bat da ikustea nola zaintzen
duten elkar gaztetxoek, nola eusten duten zenbat mimo, zenbat
barre... Dena goxotasun, dena ahalduntze kolektibo: "zu apuntatzen
bazara, ni ere bai"; "egingo dugu elkarrekin?"; "kriston bertsoa
egin duzu, poto eta guzti!"; "ziur super ondo egingo duzula, bertsotan
ona zara...". Horrelakoak aditzen dira asteazkenero institutuko
gela handian. Entzuten, ikusten eta sentitzen diren keinuak dira,
dagoeneko konfiantzazko giroa eraiki eta elkarren elikagai, elkarren
bitamina bilakatu direnak. Aurten lehen aldiz eman dute izena
eskolarteko txapelketan, poztu dira saio berean abestea egokitu
zaielako, “lehiakideak” izango diren arren, elkar lasaitu eta
erregulatzen laguntzeko kidea izango dutelako alboan, zaintza
lehenetsi baitutute txapelketaren testuinguruan.

Nik gertukoen dudan adibidea jarri badut ere, seguru nago
norbera badela bere buruan, eusten duen sare hori irudikatzeko
gai: lagunak, familia, lankideak, klasekoak, kirol taldeko kideak...

Beraz, maitasuna zer den galdetuko balidate kolektiboki burutu
daitekeen ekintzarik iraultzaileena eta ahalduntzaileena dela
esango nuke. Pertsonalki zein taldean hazteko indarra.

Handitan zuek bezalakoa izan nahi dut. Guztiok zuek elkar
zaintzen duzuen bezain ondo zainduko bagenu elkar, hobea izango
litzake mundua.

GORKA LASA | ASIER ODRIOZOLA | GORKA ALVAREZ
JEXUX ARTETXE | MAITANE REBE | JULEN BASTERRA
LIERNI REKONDO | AIZPEA AMAS

bertako

igogailuak | ascensores

OROTARIKOD ZERBITZUA

1008-ik/nileko

GIPUZKDA

* NAFARROA
848 870 817

Iraganaren sustraietatik,
etorkizuna loratzeko

Lehiaketa bat abian jarri du Lasarte-Oriako Udaleko Euskara Zerbitzuak, Euskararen
10. Maratoialdian landatutako bi zuhaitzei plaka bana jartzeko. Parte hartzeko deia
egin diete herritarrei; mezuak bidaltzeko azken eguna hilaren 26a izango da, igandea

Txintxarri
Euskararen 10. Maratoialdian,
iazko urrian, zortzikoteko kideek
bi zuhaitz (haritzak, zehazki)
landatu zituzten, zortzikoteko
kide ohiekin eta zenbait haurrekin.
Askatasunaren parkean. Orain,
plaka bana jarrinahi die Lasarte-
Oriako Udaleko Euskara
Zerbitzuak. Oroigarri horietako
bakoitzeko hitzak herritarrenak
izatea nahi duenez, Hizkuntza
loratu, izan sortzaile lehiaketa
abiatu du. Parte hartzeko azken
eguna hilaren 26a izango da.
Plaka horietako batean orain
arte Euskararen Maratoian parte
hartu duten pertsonak omenduko
dituzte, eta bestean, herriko

TXEMA VALLES

Udalerriak 37 urte bhete ditu

Otsailaren 15a beti izan ohi da egun berezia lasarteoriatarrentzat, 1986tik batez
ere, egun horretan sortu baitzuten Lasarte-Oria udalerri independente gisa.
Horretarako izendatutako batzorde kudeatzaile batek gidatu zuen eratze
batzarra, Ama Brigitarren komentuan, Ana Urchueguia sozialista lehendakari
gisa izendatuta. Orduan bete zuten bizilagun askoren ametsa, herri indepentente
batean bizitzearena.

Batzorde horretako kideak hauek izan ziren: Ana Urchueguia, Antonio Herranz,
Froilan Elespe, Angel Barrera, Jose Luis Lopez, Jose Mari Urdanpilleta, Martin
Moreno eta Ramon Lopez (PSE); Juan Ignazio Izeta, Pello Sasiain, Juan Jose
Yarza, Pedro Mari lllarreta eta Pello Ormazabal (EAJ-PNV); Victorio Herrera, Jesus
Agirretxe eta Ignazio Eskisabel (HB); eta Marisa Martin (EE). 1987ko
hauteskundeetara arte, talde horrek kudeatu zuen herria. Geroztik, lau alkate
izan ditu: Ana Urchueguia, Jesus Zaballos (PSE), Pablo Barrio (EH Bildu) eta
Agustin Valdivia (PSE-EE).

belaunaldi gazteei adorea piztu
nahi diete, euskalgintzan aktiboki
parte har dezaten. Aurreneko
oroigarriko mezuaren lehiaketan
1999an edo lehenago jaio diren
lasarteoriatarrek parte hartu
ahalko dute, eta bigarrenarenean,
2000 eta 2011 artekoek. Esaldi bana
izango du plaka bakoitzak: asko
jota, 15-20 hitzekoa izan beharko
du, euskaraz idatzia, jatorrizkoa
eta beste inon argitaratu gabea.
Lehiakide bakoitzak ezingo du
mezu bat baino gehiago bidali,
eta garbi adierazi beharko ditu
bere izen-abizenak zein adina.
Plaketan ez dituzte jarriko
irabazleen izen-deiturak.

Irabazleak, martxoan
Euskara zerbitzuko kideek zehaztu
dute euskara@lasarte-oria.eus
helbide elektronikora bidali
beharko dituztela mezuak
herritarrek. Partaideren batek
ezin badu bide hori erabili,
Euskara Zerbitzura jo behar du,
09:00etatik 13:00etara. Informazio
gehiago eskuratu edo zalantzak
argitzeko, 943-37 61 84 telefono
zenbakira deitu daiteke.

Parte hartzaileen proposamenak
jaso ondotik, epaimahaiari bidaliko

Dispertsioaren Eguna, 25ean

Egun osoko egitaraua prestatu du Lasarte-Oriako Presoen Aldeko
Batzordeak hilaren 25erako, larunbatarekin: Dispertsioaren Eguna. Euskal
presoen sakabanatze politika kritikatu eta amaitzeko eskatzeaz gain, Argi
lturralde eta Inaki Balerdi herritarrak oroituko dituzte, hilaren 28an bi
hamarkada beteko direlako auto istripuz hil zirela, Juankar Balerdi senidea
bisitatzera zihoazela, Almeriako espetxera. Zuen indarrak argi egiten du
gugan leloa aukeratu dute horretarako.

Egunari ekiteko, omenaldi bana egingo dituzte Okendo plazan eta Zabaleta
auzoko plazan, 10:30ean eta 11:00etan, hurrenez hurren. 12:30ean, talde
argazkia aterako dute Okendon, eta 14:00etan, Xirimirira joango dira
bazkaltzera; barrikotea egingo dute (tiketak Agora, llargi, Insausti eta Tiburtzio
Artizar tabernetan eros daitezke, menu beganoa ere badago). 18:30ean ekitaldia
egingo dute Okendon, eta ordu erdi geroago kontzertuak hasiko dira. Eguraldi
txarra egiten badu, azken bi jarduera horiek Oriarte Landaberrin izango dira.

Lehiaketaren
oinarriak

Parte hartzeko azken eguna
hilaren 26a izango da,
igandea.

¢ Zenbat mezu? Partaide
bakoitzak bat, euskaraz.
Jatorrizkoa izan behar du,
beste inon argitaratu
gabea.

e Luzera. 15-20 hitz.

¢ Adina. Lehen plakaren
lehiaketan, 1999an edo
lehenago jaiotakoak;
bigarrenarenean, 2000
eta 2011 artekoak.

¢ Nora bidali? Helbide
elektroniko honetara:
euskara@lasarte-oria.eus.

dizkiote, onenak aukera ditzan.
Lehiaketaren antolatzaileek
aurreratu dute martxo hasieran
jakinaraziko dutela nortzuk izan
diren irabazleak. Garaileetako
bakoitzak 100 euroko sari bana
jasoko du, dirutan.

Erakusketako koadroetako bi. mxNTXARRI

Herriko zenbait
txokoren margolanak,
Agoran ikusgai

Victoria Chernenko artista
ukrainarrak margolan
erakusketa bat jarri du Agora
tabernan. Bertako hormetan
zintzilikatu dituen koadroetan
Lasarte-Oriako zenbait toki ikus
daitezke, esate baterako, Ama
Brigitarren komentuaren ataria
eta Gure Etxea taberna.
Astelehenetik igandera joan
daitezke herritarrak erakusketa
ikustera, 11:00etatik aurrera.

Ane Labaka eta Alaia Martin bertsolariek, ohi bezala, Literaturi buruzko gaiak izan zituzten lanabes. TXNTXARRI

Idazleen hitza,

irakurleen fede

Gau edo egun, Irakurle Txokoaren bertso saio literarioa gozamen iturri da. Galde diezaietela,
bestela, hilaren 11n Xirimirin bildutakoei. Iban Urizar musikariak lagunduta meza berezi bat
gidatu ondoren, Uxue Alberdik bertsotarako gaiak jarri dizkie Ane Labaka eta Alaia Martini.

Maitane Aldanondo
Elizako kanpaiek, besteak beste,
mezarako ordua adierazten dute.
Xirimiri elkartean
kanpandorrerik ez denez,
zintzarri batek egin zuen funtzio
bera. Beltzez jantzita, lepagora
zuela, Iban Urizar musikariak
eragin zion, eliztiarrei hasteko
unea zela iragartzeko. Atzetik,
Uxue Alberdik jarraitu zion
aldare bilakatutako gunera,
Bernat Etxepareren Linguae
vasconum primitiae liburuaren
ale bat eskuetan zuela.
Kantuan hasi zen Urizar eta
isiltzean, latinez egin zuen
Alberdik lehen errezoa. Serio,
doinu solemnez segida luzeari
ekin zion: "Paperjaleak, bibliofilo,
liburutegi saguak, letraioak,
literatoak eta letratuak,
fikzioaren eskisitoak, ipuinzale
estriktoak, jende kultoa,
pupitreroa, eskolatuak, leituak...".

Liburuekin askotariko
harremanak dituzten bekatariak
zerrendatu zituen, eta txanda
bakoitzaren ondoren Urizarrek
"dominus vobiscum" esanda
agurtu. Denak aipatuta,
altxatzeko eskatu zien
bertaratutakoei. Eta denek, hori
bera egin.

Latina zirudien hizkuntzan
kantatu zuen musikaria. Alberdik
"amen" esanda denak aulkira
bueltatzean, Agur Jesusen ama
abestu zuten elkarrekin. Gero,
konfesioen txanda izan zen. "Aitor
ditzagun gure bekatuak misterio
santua ospatzeko gai izan gaitezen"
hasi, eta Faunari barkamena

Askotariko literaturzaleentzako meza ospatu zuten Alberdik eta Urizarrek. TxXINTXARRI

eskatu zion hainbat gauzagatik:
"erantsi ez ditugun eszena
erotikoengatik, irakurrigabeko
klasikoengatik, liburutegira itzuli
gabeko liburuengatik, lagunei
ebatsitakoengatik..." eta oro har,
"lizunkeria ez beste bekatu nagusi
guztiengatik".

Aleluia abestu eta erreguekin
jarraitu zuen Alberdik. "Eta
salba gaitzazu arren, Fauna,
Amazonen erostetik, Twitterreko
norgehiagoka falozentrikoetatik,
zakurrei idazle gizonen abizenez
-Kafka, Chomsky- eta katuei
idazle emakumeen izenez
—Colette, Gertrude, Charlotte—
deitzetik". Horiek eta beste
salbamendu batzuk aipatuta,
elkarri bakea emateko eskatu
zien, eta hala egin zuten gehienek
tronpeta doinuek eta kantek
lagunduta. Isiltzean, esku
berberekin, txalo zaparrada jo
zioten errituala aurrera eraman
zuen bikoiteari.

Irakurle motak
Hogei bat minutuko liturgiaren
ondoren, Labaka eta Martinen
txanda heldu zen. Ageriko
konplizitatea eta irribarre ugari
partekatu zituzten elkarrekin
aritu ziren ordu eta ia erdian.
Agurren ondoren, esertzeko
aukerarik gabe ekin zioten
saioari. Mutil lagunek irakurtzen
ez dutelako kezkatuta dauden
bi neska gazteren azalean jarri
ziren lehenik, eta irakurle talde
bateko bi kiderenean ondoren.
Azken hauek oso urduri jartzen
dute elkar, modu erabat
bestelakoan parte hartzen baitute.
Martinek edo "gustatu zait" edo
"ez nau harrapatu" besterik ez
du esaten; Labakak, berriz,
liburua goitik behera
azpimarratu, kritikak irakurri,
pasarte esanguratsuak markatu...
Hurrengoan gai autobiografiko
bat proposatu zien Alberdik:
liburuak armairuan gorde dituen

alaba eta haiek apalera bueltatzeko
konbentzitu nahi duen amaren
arteko tira-bira. Idazle baten
alaba izatetik, erreinu bateko
printzesa izatera pasatu zen
oiartzuarra bakarkako ariketan.
Kortsea erantzi eta balkoira
aterata, beherantz jauzi edo ihes
egin hausnartu zuen.

Zuzen edo ziKin

Bekatuak garbitzeari buruz mezan
esandakoa gogoratuta, ezkutuko
bereak psikologoari aitortzen
dizkion idazle gizonezko ospetsu
bilakatu zuen Labaka. Kargu
hartu beharrean, ordea, babesa
eman zion Martinek. Lizunkeria
ez dago barkatzeko erregututakoen
artean, eta bide horretatik jo zuen
Alberdik, egin beharrekoa zaila
izango zela ohartarazita: Euskara
garbienean eszena zikinena
marraztea. Asmoa egingarria dela
frogatzea bazen ere, zuzentasun
linguistikoa oztopo izan zitzaien
uneren batean: "Miazkatu zaidazu
belarri gingila" eskatu zion
Labakak Martini, baina honek
"ulertu dut belarri, ulertu dut
izter, miazkatuko dizut, baina ez
dakit zer", erantzun zion.

Gauzatu gabeko hitz horien
ondotik, lasarteoriatarrak
Rosaliaren abesti batek zergatik
hunkitzen duen azaldu zuen,
saioaren azken txanpan sartuta.
Deabru baten proposamena jaso
duen idazle blokeatua, herriko
arima, azala eta mamia jasotzeko
kontratatutako poetak eta pottoki
ahotsez zerrendatutako
emakumezko idazleak puntutan
saioa laburbildu aurrekoak izan
ziren. Agurrean Labakak aurreko
urteetan esandakoa berretsi zuen:
"Lasarten udaberria gaurko
egunez hasten da".

Irakurle Txokoaren hurrengo
saioa hilaren 21ean egingo dute.
Nerea Ibarzabalen Bar Gloria
eleberriaz mintzatuko dira, idazle
bizkaitarrarekin.

Irakurle Txokoaren ekimenak Xirimiri elkartea bete zuen beste behin. TxnTxARRI

Ezkerretik eskuinea, Alex Alkain, Iraia Alcorta eta Oinatz Almagro, euren probetako podiumean. 0STADAR ATLETISMOA

Ostadarreko atleta
gazteek, lau domina berri

18 eta 20 urtez azpiko Gipuzkoako txapelketa lehiatu dute Ostadar Atletismo saileko
kirolari gazteek. Iraia Alcorta, Alex Alkain eta Oinatz Almagro podiumera igo dira.
Alcorta eta Alkain euren mailako Espainiako txapelketarako sailkatu ahal dira

Txintxarri

Hilaren 11n, 18 eta 20 urtez azpiko
Gipuzkoako txapelketa lehiatu
zuten Antonio Elortza
belodromoan. Ostadar Atletismo
taldeko 11 kide izan ziren lehian
eta hiruk 18 urtez azpiko mailako
podiumetan egotea lortu zuten.

60 metroko proban izan ziren
lehen biak, baina gehiago izatea
ere bazuten; talde urdin-beltzeko
lau kirolari sailkatu ziren
finaletarako.

Iraia Alcortak eraman zuen
sari garaiena, urrezko domina.
Sailkapenean 8,07 egin ostean,

7,97 denbora egin zuen finalean
eta garaipena erdietsi zuen.
Alex Alkain, Unax Riezu eta
Oinatz Almagro izan ziren beste
finalean lehiatu ziren
lasarteoriatarrak. Alkain izan zen
hiruetan azkarrena: 7,23 eginik
bigarren postua eskuratu zuen.

Riezuk laugarren amaitu zuen
proba, 7,45eko markarekin eta
Almagro zortzigarren izan zen,
7,72. Ez zen abiadura probako
finala Almagrok asteburuan jokatu
zuen bakarra. Jauzi hirukoitzean
(11,94 m.) eta luzera jauzian (5,66
m.) ere izan zen atleta gaztea.
Bietan zilarrezko domina jantzi
zuen Ostadarreko kideak.

Herriko atletismo saileko
arduradunak pozik daude gazteek
egindako lanarekin.

Beste txapelketak
Gainera, Iraia Alcortak eta Alex
Alkainek egindako markek euren
mailako Espainiako txapelketarako
sailkapena eman ahal dietela
aurreratu dute entrenatzaileek.
Hitzordua martxoaren 11n eta
12an izango da, Salamancan.
Bien bitartean, hilaren 18an,
larunbatarekin, 18 zein 20 urtez
azpiko atleta gazteek Euskadiko
txapelketari aurre egingo diote.
Hilaren 17rik 19ra, aldiz,
Absolutu mailako txapelketa
jokatuko dute Madrilen eta Naroa
Furundarenak jauzi hirukoitzeko
proban parte hartuko du.
Lehiakideen artean, bigarren
markarik onena du Ostadarreko
kideak, 13,23 m. Horri esker, 23
urtez azpiko txapelketako urrea
jantzi zuen herritarrak.
Bestalde, hilaren 12an, jaurtiketa
luzeen Euskal Herriko txapelketa
jokatu zuten Durangon. Oihana
Igarriz kidea disko jaurtiketa
proban aritu zen eta laugarren
postuan (32,77 m) sailkatu.

LOKEko judokak, ederki
Gipuzkoa txapelketako saioetan

Junior mailan, Lucas Moralesek brontzezko domina
eskuratu du; infantil mailako gazteak finalerako sailkatu dira

Txintxarri
Judoko txapelketen denboraldia
aurrera doa. Urtarril amaieran
eta hil honen hasieran hainbat
hitzordu garrantzitsu izan dituzte
Lasarte-Oria Kirol Elkarteko
(LOKE) judokek, Legazpiko
Urbeltz kiroldegian.
Urtarrilaren 29an, junior
mailako Gipuzkoako txapelketa
jokatu zen. LOKEK hiru ordezkari
izan zituen Lucas Morales, Ekhi
de la Cruz eta Unai Guisado.
Moralesek bakarrik lortu zuen
domina batengatik borrokatzea;
brontzezkoa jantzi zuen.

Hilaren 4an eta 11n, aldiz,
infantil mailako Eskolarteko
txapelketako sailkapen saioak
izan dira.

LOKEKkK sei judoka -Iago
Izquierdo, Adriano Silva, Maria
Escribano, Isabella, Anne
Linazasoro eta Idaia Diez-
aurkeztu ditu jardunaldi
horietara eta guztiek lortu dute
martxoaren 11n jokatuko duten
finalerako txartela.

Hurrengo hitzorduak
Astebeteko atsedena izango dute
LOKEko kideek. Hilaren

TT

LOKE judo ataleko maila ezberdinetako kirolariak. Loke Juno

amaieran, aldiz, alebinen
jardunaldia eta kadete mailako
Gipuzkoako txapelketari aurre
egingo diote judokek.
Martxoan ere astebururo izango
dute lehiaketarik infantil eta
junior mailako kirolariek. Hala

nola, Infantil mailako Legazpiko
torneoa eta Gipuzkoako
txapelketa, Junior mailako
Euskadiko txapelketa eta
Espainiako txapelketako
sailkapen saioan lehiatuko dira
LOKEKko kideak.

ASTEBURUKO
HITZORDUAK

SASKIBALOIA
INFANTIL ERRENDIMENDU URREA

Ordizia 09 - Ostadar SKT

Osi 3-15. Maiori kirol.. D )
(PLOTA |
TRINKETA BANAKA, JUBENILAK

Intza (Diez de Gereiiu) - Gazteleku
(Salbador)
Larunbata. 10:30. (1. partida) Ametsa

frinketa, Iruran
Intza (Urdanpilleta) - Gazteleku (Cestau)
Larunbata. 10:30. (3. partida) Ametsa

|

ERRUGBIA

OHOREZKO B MAILA

RC Hospitalet - Gesalaga Okelan
Zarautz Beltzak RT

EUSKAL LIGA, OHOREZKO B MAILA

Gesalaga Okelan Zarautz Beltzak RT
- Gaztedi RT

%

5:30. Michelin ki

16 URTEZ AZPIKOA

Vithas Gaztedi RT - Gesalaga Okelan
Zarautz Beltzak RT

ALEJANDRO LOPEZ SARIA

Buruntzaldea IKTko Garazi
Etxeberriak Alejandro Lopez
nazioarteko Sarian parte hartuko du
Gipuzkoako Selekzioarekin.
Larunbata eta igandea. Sant Andreu CN,
Bartzelonan

[ATLETISMO |
EUSKADIKO TXAPELKETA

Ostadar SKTko kideak eta herritarrek
18 eta 20 urtez azpiko Euskadiko
txapelketan lehiatuko dute.
Larunbata. Egun osoa. Antonio Elortza

ESPAINIAKO TXAPELKETA

Ostadar SKTko Naroa Furundarenak
maila absolutuko Espainiako
txapelketan parte hartuko du,

jauzi hirukoitzeko proban.

F

Marka eta gutxienekoen
poltsa handitzen doa

Buruntzaldea IKTko igerilariek hiru hitzordu izan dituzte. Bartzelonan aritu da Nahia
Zudaire igeriketa egokitutako nazioarteko sarian. Alebin eta benjaminek, aldiz,
Lasarte-Orian lehiatu dituzte euren ligako jardunaldiak. Ederki jardun dira guztiak

Txintxarri
Buruntzaldea IKTKo igerilariek
Lasarte-Orian zein Bartzelonan
izan zituzten lehiaketak hilaren
11n eta guztiek ederki aurre
egin zieten euren erronkei.
Nahia Zudaire taldekideak
Bartzelonako Igeriketa
egokitutako Nazioarteko sarian
jardun zuen. Larunbatean zein
igandean lehiatzekoa bazen
ere, ondoezik egoteagatik,
Zudairek 11n bakarrik egin
zuen igeri eta bere marka
onenetatik gertu ibili zen.
Sariko sailkapen orokorrean
bosgarren izan zen
emakumezkoen mailan.
Zubietako gazteak 400 m. eta
100 m. libre probetako sailkapena
gainditu eta finaletan egin zuen
igeri. Estilo libreko 400 metroko
saioan bai sailkapenean (5.13,78)
baita finalean (5.09,20) ere lehen
postuan sailkatu zen Zudaire.
100 metroko proban, aldiz,
1.12,42ko markarekin laugarren
izan zen sailkapenean eta B

=

finalerako txartela lortu zuen.
Horretan bigarren (1.10,69) izan
zen eta beraz, hamabigarren
postuan sailkatu zen.

Lehen postuetan
Lasarte-Orian ere hitzordu
bikoitza izan zuten. Maialen

Alebin Ligako jardunaldian lehiatu ziren Buruntzaldea IKTko lau igerilariak. BURUNTZALDEA IKT

Chourraut kiroldegiko
igerilekuan Alebin ligako eta
Test/KZL Ligako jardunaldiak
jokatu zituzten.

Lehenean Buruntzaldea IKTko
lau kidek parte hartu zuten.
Gaztetxoek 400 m. libre eta 100
m. bizkar probei aurre egin

LOTMEko kideek, mendiko
lasterketak eta ur jauzira ibilaldia

Urtean zeharreko egitarauari jarraipena eman die
LOTMEK. Apirilean, Silvia Triguerosen hitzaldia izango dute

Txintxarri

Lasarte-Oria Trail Mendi
Elkarteko (LOTME) kideak mendi
lasterketa batetik bestera
dabiltza. Hilaren 12an, Zestoan,
Bilbon eta Ordizian izan ziren
lehian.

Mertxe Casasek (04.09,49) eta
Borja Granadok (02.40.03) 25
kilometroko Zaldei bidea proban
parte hartu zuten Zestoako VII.
Kobaz Koba Trailean. Mikel
Caballerok World Series of Fitness
Racing txapelketako Hyrox Bilbao
proba amaitu zuen. Eta David
Garcia (01.47.10) 21 km eta 1100

Nerbioiko ur jauziko bidean. Lotve

m+ duen Ordiziako Mendi
Lasterketan izan zen.

Ibilaldiak eta hitzaldia
Bestalde, urtean zeharreko
ekimenekin jarraitu du elkarteak.

Hilaren 12an, Nerbioiko ur
jauziaren inguruan ibilbidea egin
zuten elkarteko kide eta lagunek
giro ederrean.

Hurrengo irteera, martxoaren
12an izango da Aratz mendira.
Era berean, elkarteko kideek
jarduera berezia antolatu dute
apirilaren 2lerako, Silvia
Trigueros trail lasterkariarekin
solasaldia. Arratsaldeko 19:00etan
izango da Manuel Lekuona Kultur
Etxean.

Abadinoko atletak ultra probak
egiten ditu eta lasterketa luzeetako
historiaren parte da, Tor des
Geants lasterketa hiru alditan
irabazi baitu.

Solasaldira sartzea doakoa den
arren, hitzaldi aretoko plazak
mugatuak dira. Horregatik
ekimenaz gozatu nahi duten
herritarrek izena eman beharko
dute taldearen webgunean.

zieten. Taldeko prestatzaileek
azaldu dutenez, arreta proba
ertainean jarri zuten, bereziki:
"Proba osoa da adin hauetako
haurrentzat, distantzia ertain
baten kontrola eta esfortzuaren
kontrola biltzen ditu".

Ederki moldatu ziren bi
saioetan Buruntzaldeako
igerilariak; markak ondu eta
lehen postuetan izan ziren.

400 m. libre proban hiru mutilek
podium postuak eskuratu
zituzten. Inaki Garcia izan zen
lehena, bigarren postua Mario
Amantegik eskuratu zuen eta
hirugarren amaitu zuen Oihan
Matutek. Horrez gain, hirurek
ekainean lehiatuko den Euskal
Herriko Udako Txapelketarako
gutxienekoa lortu zuten.

Itsaso Iparragirre laugarren
sailkatu zen bere proban.
Alabaina, bizkar proban kendu
zuen arantza; lehenengo postua
eskuratu zuen.

Eta estilo libreko jardunaren
antzera, bizkarrekoan ere Inaki
Garcia eta Mario Amantegi lehen
eta bigarren izan ziren, hurrenez
hurren. Oihan Matute laugarren
izan zen.

Estiloak menderatzen

Taldeko txikiek ere lan ederra
egin zuten euren ligako hirugarren
jardunaldian. Axel Fuertes, Irai
Ormazabal, Urko Azpiazu, Kerman
Miguel, June Apeztegia, Amy Y.
Sanchez, Aiala Erro, Aizpea
Barcina, Aitor Ormazabal, Iker
Garcia, Ander Martinez, Liher

Albizu eta Oier Ormazabal
gaztetxoek egin zuten igeri eta
adinaren arabera proba ezberdinak
burutu zituzten.

2013 eta 2014 urteetan jaiotako
kirolariek bular estiloko 50 m.
edo 100 m. probak lehiatu zituzten.
Benjamin B mailakoek —2012an
jaiotakoek eta 2011 urteko mutilek—
50 m. libre eta 100 m. edo 200 m.
bular probak egin zituzten. Horrez
gain, errelebo saio bat ere izan
Zuten gaztetxoek, 4x50 m. tximeleta.

Entrenatzaileek adierazi dutenez,
jardunaldi zaila izan zen,
igerilariek, normalean, "guztientzat
ikasteko zailenak diren aldi bereko
estiloetan egin behar izan
zituztelako. Oraindik ere ikasten
jarraitu behar duten arren, bikain
aritu ziren denak".

Saioetan egindako lanari esker
Iker Garciak eta Amy Y. Sanchez
kideek Eskolarteko Gipuzkoako
Txapelketarako beharrezkoak
diren bi gutxieneko marketako
bat lortu zuten jardunaldian.

Buruntzaldea IKTko
prestatzaileek nabarmendu
dutenez, dagoeneko Aitor
Ormazabal, Liher Albizu, Ander
Martinez eta Oier Jauregi aipatu
txapelketa jokatzeko sailkatu dira
eta Aizpea Barcina, June Apeztegia
eta Juren A. Matailo kideek
gutxieneko marka bat dute.
Igeriketako taldeko kideek
martxoan eta maiatzean izango
dituzte beharrezko markak
eskuratzeko aukera berriak.
Txapelketa maiatz amaieran
jokatuko da.

TXINTXARRI

Gogor lehiatuz, emaiiza ezherdinak

Hilaren 11n, Maialen Chourraut kiroldegian boleibolaz gozatzeko aukera izan
zen goiz goizetik. Kantxa hirutan banatuta, infantil zein kadete mailetako
neurketak jokatu ziren bi eremutan. Nahiz eta etxeko taldeek ederki
borrokatu, emaitzak ezberdinak izan ziren. Kadeteek Arizmendi B 3-0
(25-21,25-9 eta 25-21) garaitu zuten. Infantilek, aldiz, ezin izan zuten Lizardi
Bat taldearen aurka; zarauztarrek 0-3 (9-25,20-25 eta 20-25) irabazi zuten.

LOKEko gimnasta
gazteak, pausoz pauso

Eskolarteko txapelketari hasiera eman diote infantil eta alebin mailako gimnastek.
LOKEKo ordezkaritzak lan ona egin du bai bakarka baita taldean ere. Gipuzkoako
txapelketarako sailkapenak buruan, bigarren fasea prestatzen ari da taldea

Txintxarri
Lasarte-Oriako Kirol Elkarteko
(LOKE) gimnastikako infantil
zein alebinek Eskolarteko
txapelketako lehen fasea jokatu
zuen hilaren 11n eta 12an,
Carmelo Balda kiroldegian,
Donostian.

Alebin mailako kirolariek eman
zioten hasiera lehiaketa

asteburuari. Taldeka zein
bakarka hiru kategoria
ezberdinetan (A, B eta C) tapizera
atera ziren euren lanak
aurkeztera.

LOKEK B eta C multzoetan
izan zituen ordezkariak. Bn Laia
Suberbiola eta Landaberri taldea
izan ziren eta Cn, aldiz, hiru
talde: Landaberri 1 eta 2 eta
Ekintza. Taldeek esku hutsik
eta pilotarekin aurkeztu zituzten
lanak; bakarka ere esku hutsik
egin zuen lan Suberbiolak.

Bigarren jardunaldian, hilaren
12an, infantilen txanda izan zen.
Horretan ere hiru multzotan
banatu zituzten lehiakideak eta

Infantil mailako LOKE 2 taldeko kideak. LOKE GIMNASTIKA

C kategorian izan ziren LOKEKo
1 eta 2 taldeak.

Uztailekin egin zuten lan eta
bigarren taldea hirugarren
sailkatu zen; lehenak, aldiz,
seigarren amaitu zuen saioa.

LOKEko entrenatzaileak
pozarren daude gimnasta guztiek
egindako lanarekin.

Eta orain martxoan jokatuko
diren maila ezberdinetako
bigarren faseko lanak buru-

belarri prestatzen ari direla
nabarmendu dute. Izan ere,
maiatzeko Gipuzkoako
txapelketetarako sailkapena
izango baitute jokoan.

Bien bitartean, beste
hitzordurik ere izango dute
LOKEKo kideek. Hilaren 25ean,
esate baterako, Jubenil B taldeak
Ermua Hiriko I. Amateur
torneoan parte hartuko du;
mazoekin egingo du lan.

Intzako pilotariak hurrengo

fasera begira

Errendimenduko bikoteak Ekialdeko txapelketa jokatuko
dute; Trinketean finalerdien bila doaz jubenilak

Txintxarri

Intzako Errendimendu mailako
bikoteek Gipuzkoak txapelketako
lehen faseko azken jardunaldia
jokatu zuten hilaren 11n.

Alebin 1. mailako pilotariek
atseden izan zuten. Multzo
gogorra izan dute aurrean eta
hiru neurketa galduta laugarren
sailkatu dira.

2. mailako bikoteak, aldiz,
porrotarekin amaitu zuen lehen
fasea. Alde Zaharraren aurka
joko ona erakutsi arren, Ekhi
Maizek eta Arkaitz Lasak 16-10
galdu zuten neurketa.

Bina porrot eta garaipen izan
dituzte multzoko lehiaketa eta
hirugarren postuan amaitu dute.

Ez 1. mailako ezta 2. mailako
bikoteek ere ez dute Gipuzkoako
txapelketan aurrera egingo.
Alabaina, Ekialdeko txapelketa
lehiatuko dute hurrengo fasean.

Finalerako bidea

Trinketeko lehiaketan, aldiz,
jardunaldi bat falta da
finalerdietako sailkatuak
jakiteko. Multzo bakoitzeko lehen
bi postuetan dauden pilotariek
jokatuko dituzte finalaren atariko

neurketak eta jubenil mailan,
Intzako bi kide izan daitezke
lehian.

Peru Urdanpilletak dagoeneko
txartela lortu du bere multzoan;
buru da eta bigarren sailkatua
den Gaztelekuko Cestauren aurka
neurtuko ditu indarrak lehen
bi postuak erabakitzeko.

Pedro Eloseguik, aldiz ez du
aurrera egingo. Atseden du
jardunaldian eta multzoko azken
postuan da neurketa guztiak
galdu ostean.

Beste multzoan, Haritza Diaz
de Gerefiu sailkapeneko bigarren
postuan dago eta lehiaketan
aurrera egiteko Gaztelekuko
Salbador garaitu beharko du.

Benat Olazabalek Eloseguiren
antzera ez du norgehiagokarik
izango hurrengo jardunaldian
eta sailkapeneko laugarren
postuan amaituko du fasea.

OSTIRALA 2023-02-17 TXINTXARRI ALDIZKARIA

Hondarribiak bigarren
postua eskuratu du Sestaon

Emakumeen mailan, Orio izan da garaile erlojupeko modura
lehiatu den Julian Enrique oroimenezko traineru jaitsieran

Txintxarri
Julian Enrikeren oroimenezko
XIV. Traineru jaitsiera lehiatu
zuten hilaren 12an Sestaon,
Bizkaian. 59 ontzi bildu ziren
beterano, jubenil zein senior
mailetan borrokatzeko: herritarrak
kide dituzten Hondarribia eta
Hibaika eskifaiak, besteak beste.
Erlojupeko proba izan zen
Nerbioiko uretan eta Intza
Fernandez herritarra kide duen
Hondarribia bigarren sailkatu zen.
Bederatzi eskifaia izan ziren
emakumezkoen jaitsieran parte
hartzen eta azken-aurreko atera

zen ibaira. Aurkarien denborak
buruan guztien marka ondu zuen
helmugan, 15.31,95. Ostean Orio
zetorren, ordea. Ziabogan
mirotzek 30 segundoko aldea
ireki zuten eta helmugara iristean
ere ederki mantendu zuten.
Ondorioz, Oriora joan zen
bandera.

Gizonezkoen mailan, aldiz,
lehiakide kopurua 29koa izan
zen. Hibaika — Gaizka Ormazabal
herritarraren ontzia-
lehenetarikoa izan zen uretan.
Helmugan 23.06,27 denbora egin
eta 26. postuan sailkatu zen.

OSTADAR IPAR MARTXA

Elkartasun martxarekin bhat

Hilaren 15aHaur Minbiziaren Nazioarteko Eguna izan zen eta horren harira,
Aspanogi elkarteak bere 25. urteurreneko lehen hitzordua egin zuen hilaren
12an, 25 urte piraten alde martxa. Ekimenarekin bat egin zuen Ostadar Ipar
Martxako taldeak eta beroketen ostean, Donostiako Saguesetik Haizearen
Orrazirainoko bidea egin zuten kideek. Parte hartzaileez gain, Porrotx eta Legion
501eko laguntzaile inperialak (irudian) ere izan ziren egitasmoa babesten.

Denboraldi
hasiera

Euskal Herriko txirrindulari
afizionatuen errepideko denboraldiari
hasiera eman dio Essor Basque
probak. Hilabeteko lehen bi
asteburuetan bost lasterketa lehiatu
dituzte Iparraldeko bideetan. Euskal
Selekzioak parte hartu du lehian eta
kideetako bat izan da Befat
Carbaieda herritarra. Maulen jokatu
zen azken etapan, Trophée de
I'Essor, parte hartu zuen.

KOMIKIA

BA NIK
ETORKIZUNAZ MOZORROTU
NAHI NUEN, BAINA EZ

DIDATE UZTEN

EZTA INAUTERIETAN ERE

HAUXE BAI JENEROA

|

-

Internet Posta elektronikoa zaharrekoa zein

;’L‘E;g@é‘fgg;ﬁf"ek‘) paperean. topatuko dituzu eta giro ezin
hobea. Besoak zabalik hartuko zaitugu. REMen biltzen

Deitu 943-37 14 48 telefonora,

ESKELA

Garaje itxia alokatzen da adineko pertsonak zaindu nituzke. Paperak behar | 2enbakia: 69518 41 79.

AGENDA

OSTIRALA 17

LASARTE-ORIA Erakusketa
Victoria Chernenko artista
ukrainarrak margolan erakusketa
bat jarri du Agora tabernan. Bertako
hormetan zintzilikatu dituen
koadroetan Lasarte-Oriako zenbait
toki ikus daitezke.

Agora taberna, 11:00etatik aurrera.

LASARTE-ORIA Ospakizuna
Lasarte-Oriako  Udalak egitarau
oparoa prestatu du konpartsa,
elkarte eta komertzioekin (Quantum
Escape Room-ekin). Honako hau da
gaurko prestatu duten egitaraua:
17:30etik 19:30era, Scape room
jokoa: non dago Oscar saria?
Familiek nahiz kuadrillek parte
hartu ahalko dute Quantum Scape
Roomek antolatutako jokoan.
Zazpina taldeko (hiru eta sei
pertsonakoak izan daitezke) beste
hainbeste txanda egingo dituzte,
Juan XXIll plazatik hasita. 600 euro
banatuko dituzte saritan.
19:00etatik 20:00etara, Mozorro
festa, DJ batekin eta askariarekin.
12 eta 16 urte arteko gazteei
zuzendutako ekimena da. Karpa
bat jarriko dute Antonio Mercero
gune alboko arkupeetan.
Herriko hainbat lekutan, 17:30etik
aurrera.

LARUNBATA 18

LASARTE-ORIA Ospakizuna
Lasarte-Oriako  Udalak egitarau
oparoa prestatu du konpartsa,
elkarte eta komertzioekin (Quantum
Escape Room-ekin). Honako hau
da larunbaterako prestatu duten
egitaraua:
12:00etan, Konpartsen aurkezpena
eta bazkaria. Konpartsak Okendo
plazan elkartuko dira. Oholtza
gainera igo eta euren buruak
aurkeztuko dituzte, dantzatzen.
Oaintxe in deu! txarangak girotuko
du goiza.
14:30ean, elkarrekin bazkalduko
dute partaideek, enparantza
horretako karpan. Janaria bakoitzak
eraman beharko du etxetik.
16:00etan, Bazkalostea girotzeko,
Super Bingoa aurrera eramango
dute karpan bertan.
17:00etatik 20:00etara, konpartsek
herrian barrena desfilatuko dute.

LASARTE-ORIA Kontzertua. Inauterietako larunbata ederki girotuko du
Insausti tabernak; bertan joko du Orreaga 778 taldeak. Oi! estiloko doinuekin
astinduko dituzte gorputzak lasarteoriatarrek. Asteburuko hitzorduaz gain, beste
proposamenik ere luzatu dute tabernaren arduradunek. Hilaren 21etik aurrera
Nabarralde Fundazioaren eskutik erakusketa bat jarriko dute, eta 24an, berriz,
Amaiur gaztelu baltza komikiaren aurkezpena egingo dute.

Insausti taberna, 19:00etatik aurrera.

Aurten, atzealdean, musika jarriko
duen furgoneta bat jarriko dute,
kalean dauden kuadrillak anima
daitezen. Okendo plazara iristean
bakarkako mozorroen eta karrozen
sariak banatuko dituzte, eta
txokolate beroa emango.
23:00etatik 02:00etara, Disko
jaia. Parranda egin nahi duenak
aukeraizango du, Antonio Mercero
gune alboko karpan

Herriko hainbat lekutan, 17:30etik

aurrera.

IGANDEA 19

LASARTE-ORIA Ospakizuna
Lasarte-Oriako  Udalak egitarau
oparoa prestatu du konpartsa,
elkarte eta komertzioekin (Quantum
Escape Room-ekin). Honako hau
da iganderako prestatu duten
egitaraua:
11:30etik 13:30era, erraldoi eta
buruhandiak herrian barrena ibiliko
dira, Gautxori txarangarekin batera.
18:00etatik aurrera, Herritarrak
dantzan jarriko ditu Ibai Berriak
taldeak, Antonio Mercero gune
alboko karpan.
Herriko hainbat lekutan, 11:30etik
aurrera.

ASTELEHENA 20 |

LASARTE-ORIA Ospakizuna

Lasarte-Oriako  Udalak egitarau
oparoa prestatu du Kkonpartsa,
elkarte eta komertzioekin (Quantum

Escape Room-ekin). Honako hau da

gaurko prestatu duten egitaraua:
11:30etik 13:30era, puzgarriak 8
urte arteko haurrentzat, Loidibarren
frontoian.
18:00etan, Sardina ospetsuaren
ehorzketa, hileta eta erreketa.
Amaitzean, zezensuzkoa. Okendo
plazatik abiatuko dira.

Herriko hainbat lekutan, 11:30etik

aurrera.

LASARTE-ORIA Zinema

CIMASUB [tsaspeko Zinema
Zikloaren XV. aldira ekarri dituzten
ikus-entzunezkoen  azken  sorta
proiektatuko dute. Sarrera, doan.
Kultur etxea, 19:00etan.

OSTIRALA 24

LASARTE-ORIA Zinema

Okendo Zinema Taldeak hilabeteko
bigarren proiekzioa egingo du: Broker
filma emango du. Sarrerek 6 euro balio
dute eta kultur etxeko leihatilan nahiz
sarean eros ditzakete herritarrek.
Kultur etxea, 22:00etan.

LARUNBATA 25

LASARTE-ORIA Antzerkia
Pinocchio antzezlanaren emanaldia
egingo du Txalo Produkzioak-ek,
haurrentzat. Sarrerek 4 euro balio
dute eta kultur etxeko leihatilan
nahiz Kutxabanken webgunean eros
daitezke.

Kultur etxea, 17:00etan.

ZERBITZUAK

ZINEMA

22:00. 'El gato con Ostirala 17
‘Avatar: el botas: el ultimo 16:00, 19:20,

T sentido del deseo' 22:10.

'Broker' agua' Ostirala 17 Larunbata 18

Ostirala 24 Ostirala 17 16:00, 17:10. 16:00, 19:20,

22:00. 16:30, 18:30. Larunbata 18 22:10.
Larunbata 18 16:00, 17:10. lgandea 19

16:30, 18:30. Igandea 19 16:00, 19:20,
lgandea 19 17:10, 19:10. 22:10.

"Ant-man y la 16:30, 18:30. 'Lof Fabelman' Titanic. 3D

avispa: 'Llaman a la DsHiala Ostirala 17

Quantumania’ puerta’ 16:05, 18:50, 20:45.

Ostirala 17 Ostirala 17 21:55. Larunbata 18

16:00, 18:00, 15:50, 22:30. Larunbata 18 20:45.

18:45, 19:00, Larunbata 18 16:05, 21:55. lgandea 19

21:00, 21:45, 15:50, 22:30. Igandea 19 20:45.

22:00. lgandea 19 16:05, 21:55.

Larunbata 18 22:30. 'Axtérix y Obélix

16:00, 18:00, La nifia de la y el reino medio*

18:45, 19:00, comunion’ Ostirala 17

21:00, 21:45, Ostirala 17 16:15.

22:00. 19:45, 22:15. Larunbata 18

Igandea 19 Larunbata 18 16:15.

16:00, 18:00, 19:45, 22:15. Igandea 19

18:45, 19:00, Igandea 19 16:15.

21:00, 21:45, 19:45, 22:15. 'El piloto’

LABURPENA

'Avatar el sentido del agua’

Zuzendaria: James Cameron. Gidoia: James Cameron, Rick Jaffa,
Amanda Silver. Historia: James Cameron, Rick Jaffa, Amanda
Silver, Josh Friedman, Shane Salerno. Argazkia: Russell Carpenter.
Ekoizleak: 20th Century Studios, Lightstorm Entertainment, TSG
Entertainment. Herrialdea: AEB (2022). Iraupena: 192 minutu.
Generoa: Zientzia fikzioa, abentura, akzioa. Aktoreak: DSam
Worthington, Zoe Saldana, Sigourney Weaver, Kate Winslet, Stephen
Lang, Cliff Curtis, Joel David Moore, Giovanni Ribisi, Edie Falco,
CCH Pounder, Jemaine Clement, Brendan Cowell, Jamie Flatters,
Britain Dalton, Trinity Jo-Li Bliss, etab.

Pandorako basoetako izakiak

familiaren arazoak. Sendi
horrek sakrifizio handia egitea
erabakitzen du, bere herria
salbu mantentzeko eta haiek
bizirik jarraitzeko.

Zientzia fikziozko eta
abenturazko film koloretsuaz
gozatuko dute ikus-entzuleek.

Hamarkada bat baino gehiago
igaro da Avatarreko
gertaeretatik, eta Na 'tarrak
Jake Sully, Neytiri eta haien
seme-alabak bakean bizi dira
Pandorako basoetan, zeruko
gizonak itzultzen direnera
arte. Orduan hasten dira Sully

